Հայաստանի Հանրապետություն
Կրթության Բարելավում Ծրագիր ԿԲԾ Նորարարությունների մրցակցային հիմնադրամի շրջանակներում դրամանորհային ծրագրի հայտ ներկայացնելու մտադրություն ունեցող բարձրագույն ուսումնական հաստատությունների ֆինանսական կառավարման/ներքին վերահսկողության համակարգի գնահատման աշխատանքների նկարագիր 
I. ՆԵՐԱԾՈՒԹՅՈՒՆ

Հայաստանի Հանրապետությունը Համաշխարհային բանկի աջակցությամբ և վերջինիս հետ կնքված համաձայնագրերով իրականացնում է Կրթության բարելավման ծրագիրը: ԿԲԾ զարգացման նպատակներն են` (1) հանրակրթության հետագա բարելավում` ապահովելով տարրական դպրոց մուտք գործող երեխաների պատրաստվածությունը և բարելավելով ավագ դպրոցներում ֆիզիկական պայմաններն ու կրթական ռեսուրսների առկայությունը և (2) աջակցել բարձրագույն կրթական հաստատություններին` ապահովելով կրթության որակն ու համապատասխանությունը:  
ԿԲԾ երկրորդ բաղադրիչը աջակցությունն է Նորարարությունների մրցակցային հիմնադրամի (ՆՄՀ) զարգացմանը:
ՀՀ բարձրագույն կրթության ընթացող բարեփոխումները ներառում են բարձրագույն կրթության կառուցվածքային, բովանդակային և կառավարման համակարգի փոփոխություններ: Վերջին տարիներին ՀՀ-ի առջև կանգնած կարևորագույն մարտահրավերը ՀՀ ինտեգրումն էր Եվրոպական բարձրագույն կրթության տարածք (ԵԲԿՏ), որի ուղղությամբ արդեն իսկ ձեռնարկվել են որոշ քայլեր: 
Բարձրագույն կրթության համակարգում բարեփոխումների հաջողությունը մեծապես կախված է բուհերի` արդյունավետ կառավարում, ռազմավարական վերլուծություն և պլանավորում, մշտադիտարկում և գնահատում իրականացնելու կարողություններից: Բարձրագույն կրթության ֆինանսավորման համակարգը այն կարևոր առանցքներից է, որ ունի բարելավման կարիք: Հայաստանի բարձրագույն կրթության ոլորտում իրականացվող բարեփոխումներին համընթաց ՀՀ կառավարությունը նախաձեռնել է արդիականացնել և բարելավել բարձրագույն կրթության ֆինանսավորման համակարգը` ներդնելով բուհերի ֆինանսավորման արդյունավետ սկզբունքներ ու մեխանիզմներ: Բարձրագույն կրթության ֆինանսական կառավարման համակարգի բարեփոխման կարևոր նախաձեռնություն է Հայաստանում Նորարարությունների մրցակցային հիմնադրամի (այսուհետ` ՆՄՀ) ձևավորումը, որը բարձրագույն կրթության ոլորտում նորարարությունները խթանող քաղաքական մեխանիզմ է: 

ՆՄՀ իրականացումը մեկնարկել է «Կրթության որակ և համապատասխանություն» երկրորդ վարկային ծրագրի շրջանակներում և միտված է խթանել բարձրագույն կրթության բարեփոխումները, ինչպես նաև նպաստել բարձրագույն կրթության համակարգում նորարարությունների և հետազոտական աշխատանքների խրախուսմանը: ՆՄՀ-ի ձևավորումը միտված է հետևյալ խնդիրների իրականացմանը. (ա) աջակցել ինչպես պետական այնպես էլ ոչ պետական բուհերին` մշակել և իրականացնել  կրթական ծրագրերի և մանկավարժական մեթոդների բարելավմանն ուղղված  նորարարական ծրագրեր; (բ) ապահովել ԿՓԵՀ-ի գործառնությունը, (գ) զարգացնել ֆինանսավորման այլ աղբյուրների ներգրավման կարողությունները, (դ) ստեղծել կապեր տնտեսության հետ, (ե) զարգացնել միջազգային համագործակցությունը, (զ) խթանել գիտական հետազոտությունները, (է) մշակել բուհի ռազմավարական ծրագիր` ուսանողների ընդգրկմամբ, (ը) զարգացնել բուհերի գիտահետազոտական ենթակառուցվածքները` ապահովելով ժամանակակից սարքավորումների առկայությամբ:
«Կրթության որակ և համապատասխանություն» երկրորդ վարկային ծրագրի շրջանակներում արդեն իսկ իրականացվել են 10 փորձնական ծրագրեր: Փորձնական ծրագրերի հիման վրա ՆՄՀ Ղեկավար ձեռնարկը վերանայվել է` մինչև ԿԲԾ-ի շրջանակներում այս ուղղությամբ քայլերի իրականացումը: 
ՆՄՀ Ղեկավար ձեռնարկի համաձայն, ՆՄՀ շրջանակներում ֆինանսավորվելու նպատակով դրամաշնորհային հայտ ներկայացնելուն իրավասու լինելու համար բուհերը պետք է բավարարեն իրավասության չափանիշների: Իրավասության չափանիշներից մեկը այն բուհերի համար, ովքեր նախորդ փուլերում չեն իրականացրել ՆՄՀ դրամաշնորհային ծրագիր  և մտադիր են հայտ ներկայացնել ՆՄՀ շրջանակներում՝ որպես հիմնական հայտատու, այն է, որ այդ բուհերը պետք է անցնեն ֆինանսական կառավարման/ներքին վերահսկողության համակարգի գնահատում, որի արդյունքները պետք է ներկայացնեն դրամաշնորհային ծրագրի հայտի փաստաթղթերի փաթեթի հետ: 
II. ՆՊԱՏԱԿ
Ֆինանսական կառավարման/ներքին վերահսկողության համակարգի գնահատման նպատակը ֆինանսական կառավարման կարողությունների նշանակալի բացերի ֆինանսական կառավարման/ներքին վերահսկողության համակարգի թույլ կողմերի բացահայտումն է և այդ կարողությունների բարելավման ու թույլ կողմերի հասցեագրմանն ուղղված գործողությունների առաջարկումը: Գնահատման արդյունքում պետք է պարզ լինի, թե արդյոք բուհի ֆինանսական կառավարման/ներքին վերահսկողության համակարգերը բավարար են` դրամաշնորհային ծրագրի իրականացման համար: 
Գնահատումը կմեկնարկի (ա) բուհի ֆինանսական կառավարման/ներքին վերահսկողության համակարգերի առկա վիճակի նկարագրությամբ ներառյալ (բ) ուժեղ և թույլ կողմերի դիագնոստիկ դիտարկումը, ինչպես նաև (գ) հանրային միջոցների ռիսկերի գնահատումը (ներառյալ արտաքին ֆինանսավորողների կողմից տրամադրված միջոցները) հատուկ և վերահսկողության ռիսկերի տեսանկյունից:
Գնահատման ընթացքում հայտնաբերված խնդիրները/թերությունները պետք է դասակարգվեն հետևյալ հիմնական երեք խմբերով` կատեգորիա Ա, կատեգորիա Բ, կատեգորիա Գ: Կատեգորիա Ա խմբում պետք է ներառվեն այն խնդիրները/թերությունները, որոնք աուդիտորի կողմից կհամարվեն ֆինանսական կառավարման և ներքին վերահսկողության համակարգի համար առանցքային: Կատեգորիա Բ խմբում ընդգրկված խնդիրները նշանակալի են ֆինանսական կառավարման և ներքին վերահսկողության համակարգի համար, սակայն ոչ վճռորոշ: Այլ ոչ էական խնդիրներն ու թերությունները պետք է ընդգրկվեն կատեգորիա Գ խմբում: 

Աուդիտորը պետք է մշակի գործողությունների պլան` հասցեագրելու համար բացահայտված խնդիրներն ու թույլ կողմերը` ֆինանսական կառավարման շրջանակի ուժեղացման և կարողությունների բարելավման նպատակով:  
III. ՀԱՄԱԳՈՐԾԱԿՑՈՒԹՅԱՆ ՇՐՋԱՆԱԿԸ
Ընտրված աուդիտորական կազմակերպությունը պետք է համագործակցի հետևյալ կառույցների հետ. 
· Կազմակերպության պատվիրատու բուհ 
· ՀՀ Կրթության և գիտության նախարարություն 
· Կրթական ծրագրերի կենտրոն ԾԻԳ (ԿԾԿ)

IV. ԱՇԽԱՏԱՆՔԻ ՇՐՋԱՆԱԿԸ
Գնահատումը պետք է ներառի անդրադարձ հետևյալ ոլորտներին.

· Բյուջետավորում, փաստաթղթավորում, հաշվապահական հաշվառում, ֆինանսական հաշվետվողականություն և արտաքին աուդիտ – Բյուջետավորման, հաշվապահական հաշվառման և ֆինանսական հաշվետվողականության համակարգերի բացերն ու թերությունները; թափանցիկությունն ու հաշվետվողականությունը բյուջետավորման ամբողջ փուլի համար, հաշվապահական հաշվառման համակարգի համապատասխանությունը, միջազգային լավագույն փորձի հետ համադրելիությունը, մասնավորապես համադրելիությունը բուհերի ֆինանսական արդյունքների մասին հաշվետվության և հաշվապահական հաշվեկշռի հանրային հաշվետվողականության համար սահմանված միջազգային և տեղական համընդհանուր ընդունված հաշվապահական հաշվառման սկզբունքներին GAAP; տեղեկատվության վստահելիությունը և ղեկավարության` ժամանակին և ստույգ տեղեկատվության վրա հիմնվելու աստիճանը, բուհերի աուդիտի ընթացակարգերի դիտարկումը:
· Կանխիկ գործառնությունների կառավարում և ներքին վերահսկողության համակարգեր – ֆինանսական վերահսկողության ներքին համակարգերի բացերն ու թույլ կողմերը, ինչպես նաև տեղեկատվական տեխնոլոգիաների և մեխանիզմների կիրառումը վերահսկողության համարժեքության ապահովման նպատակով, համապատասխան ֆինանսական կառավարման և հաշվապահական աշխատակազմի առկայություն: Աուդիտորը պետք է դիտարկի և գնահատի բուհի ներքին վերահսկողության համակարգը, ստուգման և վերահսկողության մեխանիզմների արդյունավետությունը` վերահսկողության համապատասխան քաղաքականության և ընթացակարգերի նախագծման բավարար պատկերացում ձևավորելու համար, ինչպես նաև այդ քաղաքականության և ընթացակարգերի` նախագծվածին համապատասխան գործելու փաստը: Գնահատման ենթակա ներքին վերահսկողության հիմնական քաղաքականություններն ու ընթացակարգերը պետք է ներառեն, բայց չսահմանափակվեն հետևյալով. դրամային հոսքերի և փոխանցումների համակարգի վերահսկողություն, հասույթի և ծախսերի հաշվապահական հաշվառում և վավերացում: Բացի այդ, բարձրագույն ուսումնական հաստատությունների տեսակից կախված՝ գնումների գործընթացը պետք է կարգավորվի որոշակի օրենքների և գործընթացների համաձայն: Այսպես, պետական բուհերը պետք է առաջնորդվեն «Պետական գնումների մասին» ՀՀ օրենքով, իսկ մասնավոր բուհերը պետք է ունենան հաստատված գնումների քաղաքականություն և/կամ գործընթացներ, որոնցով պետք է առաջնորդվեն:
· Ակտիվների կառավարում – ներառյալ ակտիվների կառավարմանն ու կանխարգելմանն ուղղված վերահսկողության համարժեքությունը:

Այս ոլորտներից, ինչպես նաև հավելյալ անդրադարձած հարցերից յուրաքանչյուրի համար աուդիտորը պետք է սահմանի կարողությունների նշանակալի բացերն ու թերությունները և առաջադրի զարգացմանն ուղղված գործողություններ: 
Խնդիրների և թույլ կողմերի սահմանման ժամանակ աուդիտորը պետք է հաշվի առնի հետևյալ նվազագույն պարտադիր պահանջները.

· Բուհում հաշվապահական հաշվառումը պետք է իրականացվի հաշվապահական համակարգչային ծրագրի միջոցով: Այս պահանջը չկատարվելու պարագայում, աուդիտորական ընկերությունը պետք է դասակարգի խնդիրը իբրև Կատեգորիա Ա:

· Բուհի կամայական բանկային հաշվից կամայական փոխանցման համար պետք է պահանջվի առնվազն երկու լիազոր ստորագրողի առկայություն, որոնցից մեկը պետք է ներկայացնի բուհի ֆինանսական/հաշվապահական բաժինը: Այս պահանջը չկատարվելու պարագայում, աուդիտորական ընկերությունը պետք է դասակարգի խնդիրը իբրև Կատեգորիա Ա:

· Բուհի աշխատակազմի անդամների աշխատավարձերը պետք է վճարվեն բանկային փոխանցումների միջոցով:  Ուսման վարձերը նույնպես պետք է հավաքագրվեն բանկային փոխանցմամբ: Այն պարագայում, երբ որևէ օբյեկտիվ պատճառով ուսման վարձերի հավաքագրումը բանկային փոխանցմամբ դեռևս ընթացքում չէ, բուհը պետք է բավարար և համարժեք ապացույցներ ներկայացնի, որ բանկային փոխանցումների միջոցով ուսման վարձերի հավաքագրման պահանջվող մեխանիզմը առկա է: Աուդիտորական ընկերությունը պետք է մանրամասն նկարագրի նշված մեխանիզմը և գնահատի դրա իրատեսականությունը: Բացի այդ, աուդիտորական ընկերությունը պետք է թվային հստակ տվյալներով ամրագրի բուհում կանխիկ շրջանառության ծավալները՝ մասնավորապես, առանձնացնելով աշխատակազմի աշխատավարձը և ուսման վարձերի վճարումները ընդհանուր կանխիկ շրջանառության մեջ: Եթե նշված երկու ուղղություններով կանխիկ գործարքները համատեղ կազմում են ընդհանուր կանխիկ շրջանառության հինգ տոկոս և ավելին, ապա նշված խնդիրը պետք է դասակարգվի իբրև Կատեգորիա Ա:  

· Բարձրագույն ուսումնական հաստատություններում պետք է առկա լինի գնումների գործընթացն իրականացնող առանձին աշխատակազմ: Այս պահանջը չկատարվելու պարագայում, աուդիտորական ընկերությունը պետք է դասակարգի խնդիրը իբրև Կատեգորիա Ա:
V. ՆԵՐԿԱՅԱՑՎՈՂ ԱՐԴՅՈՒՆՔՆԵՐԸ
Աուդիտորը պետք է պատրաստի և պատվիրատու բուհի ղեկավարությանը ներկայացնի ֆինանսական կառավարման/ներքին վերահսկողության համակարգի գնահատման հաշվետվությունը, որում պետք է նշված լինեն խնդիրներն ու թույլ կողմերը` դասակարգված ըստ սույն աշխատանքների նկարագրի նպատակ բաժնում ներկայացված յուրաքանչյուր կատեգորիայի, ինչպես նաև գործողությունների պլան, որը կհասցեագրի բացահայտված խնդիրներն ու թույլ կողմերը` ֆինանսական կառավարման շրջանակի ուժեղացման և կարողությունների բարելավման նպատակով:   
VI. ԺԱՄԱՆԱԿԱՑՈՒՅՑ
Աշխատանքները պետք է իրականացվեն ՆՄՀ հայտերի ընդունման հայտարարության հրապարակումից հետո մինչև տվյալ փուլի համար սահմանված հայտերի ընդունման վերջնաժամկետը: Առավել հստակ ժամանակացույցը պետք է սահմանվի պատվիրատու բուհի կողմից վերոնշյալ ժամանակահատվածի շրջանակներում: 
VII. ՀԱՇՎԵՏՎՈՂԱԿԱՆՈՒԹՅՈՒՆԸ
Ընտրված կազմակերպությունը հաշվետու է պատվիրատու բարձրագույն ուսումնական հաստատությանը: 
Հաշվի առնելով այն հանգամանքը, որ ֆինանսական կարողությունների գնահատումն իրականացվում է Հայաստանի բարձրագույն կրթության Նորարարությունների մրցակցային հիմնադրամի շրջանակներում, որի իրականացնողը Կրթական ծրագրերի կենտրոն ԾԻԳ-ն է, պատվիրատու բարձրագույն ուսումնական հաստատության կողմից վերոնշյալ ծրագրին ներկայացված հայտի շրջանակներում տրված ֆինանսական կարողությունների գնահատման արդյունքների վերաբերյալ, ըստ անհրաժեշտության, Կրթական ծրագրերի կենտրոն ԾԻԳ-ը կարող է աուդիտորական ընկերությունից պահանջել հավելյալ պարզաբանումներ և քանակական ու որակական տվյալներ՝ բուհի ֆինանսական կարողությունների վերաբերյալ առավել ամբողջական պատկերացում կազմելու նպատակով: 

VIII. ՊԱՀԱՆՋՎՈՂ ՈՐԱԿԱՎՈՐՈՒՄԸ
Ընտրվող խորհրդատվական կազմակերպությունը/ընկերությունը պետք է ներառված լինի Հավելված 1-ում տրված ցանկում: 

